
ຂຽນໂດຍ:
ແສງພະຈັນ ສອນທະວີໄຊ, ຄໍາພູ ຜຸຍຍະວົງ (ຕຽມ ປອ), ພັນໄຊ ອິງໄຊ (ປອ), ອີຊາແບລ ເວີເນີລອນ (ປອ)

• ຢູ່ສປປ ລາວ, ຊາ ແມ່ນມີການເຕີບໃຫຍ່ຂະຫຍາຍໂຕ ແລະ ເກັບກ່ຽວໂດຍຊາວກະສິກອນຂະໜາດນ້ອຍ. ຊາ ມີທ່າແຮງໃນການປະ 
ກອບສ່ວນເຂົ້າໃນການຫຼຸດຜ່ອນຄວາມທຸກຍາກ ແລະ ການພັດທະນາຊົນນະບົດ.

• ເຖິງວ່າຈະມີພື້ນທີ່ການປູກຊາທີ່ກວ້າງຂວາງ, ແຕ່ປະລິມານຜົນຜະລິດ ແລະ ການສົ່ງອອກຊາ ແມ່ນຍັງຕໍ່າ.
• ປະເທດລາວຍັງສາມາດນໍາໃຊ້ທ່າແຮງ ແລະ ເງື່ອນໄຂທີ່ເອື້ອອໍານວຍຕໍ່ການຜະລິດຊາພັນສະເພາະ ແລະ ການຜະລິດຊາແບບດັ້ງເດີມ 
ເພື່ອພັດທະນາການຜະລິດຊາທີ່ມີຄຸນນະພາບສູງ.

• ແຕ່ຍັງມີຫຼາຍສິ່ງທ້າທາຍທີ່ຈະຕ້ອງໄດ້ຮັບການພັດທະນາ ຊຶ່ງລວມມີການປັບປຸງຄຸນະພາບຢູ່ໃນສວນຊາຕາມຂັ້ນຕອນ ຕ່າງໆຂອງການ 
ຜະລິດຊາ (ການເກັບກ່ຽວ, ການປຸງແຕ່ງ ແລະ ການແປຮູບ). 

• ສິ່ງທີ່ສໍາຄັນແມ່ນຕ້ອງໄດ້ປັບປຸງຄວາມສາມາດຂອງຊາວກະສິກອນໃຫ້ສາມາດບັນລຸຜົນສໍາເລັດໄດ້ຖ້າຫາກວ່າມີ ການຈັດການຕ່ອງໂສ້ 
ມູນຄ່າເພີ່ມທີ່ດີ ເພື່ອເຮັດໃຫ້ຊາວກະສິກອນໄດ້ຮັບຜົນປະໂຫຍດສູງສຸດ ແລະ ໃຫ້ພວກເຂົາໄດ້ພະຍາຍາມປັບປຸງຄຸນນະພາບໃຫ້ດີຂຶ້ນ 
ກວ່າເກົ່າ.

• ເພື່ອເຮັດໃຫ້ການຜະລິດຊາຂະຫຍາຍຕົວໄດ້ດີ ແລະ ຍືນຍົງ ຄວນສຸມໃສ່ດ້ານຊີວິດການເປັນຢູ່ ແລະ ຜົນປະໂຫຍດຂອງຊາວກະສິ 
ກອນຂະໜາດນ້ອຍ, ການປະຕິບັດຕາມການຄ້າທີ່ເປັນທໍາ, ສ້າງ ແລະ ປັບປຸງສິ່ງອໍານວຍຄວາມສະດວກໃນການຜະລິດຢູ່ທ້ອງຖີ່ນ 
ແລະ ການກະຈາຍຕະຫຼາດໄປພ້ອມໆກັນ.  

ຂໍ້ຄວາມທີ່ສໍາຄັນ 

ຮູບພາບໂດຍ: Andrew Barlett

ການຜະລິດຊາ ຢູ່ ສປປ ລາວ

ຕົ້ນຊາ ແມ່ນມີຕົ້ນກໍາເນີດມາຈາກເຂດອາຊີຕາເວັນອອກ ແລະ ມີ 
ສິ່ງ ຢັ້ງຢືນວ່າ ປະຊາຊົນຊາວຈີນໄດ້ດື່ມຊາມາຕັ້ງແຕ່ ທົດສະວັດ 
ທີ 2. ຢູ່ ສປປລາວ, ມີການຄາດການວ່າ ໄດ້ມີການປູກ ແລະ 
ຊື້້ຂາຍຊາ ຢູ່ໃນຊ່ວງສັດຕະວັດທີ 7 (Earth Systems, 2016). 
ຊາປ່າ ແມ່ນໄດ້ລວມເອົາຊາບູຮານ ແລະ ປ່າທໍາມະຊາດ, ມັນໄດ້ 
ມີການເຕີບໃຫຍ່ຂະຫຍາຍຕົວຢູ່ທາງພາກເໜືອຂອງ ສປປ ລາວ 
ໄດ້ຫຼາຍສັດຕະວັດແລ້ວ(Marseille, 1990). ຢູ່ໃນຊ່ວງປີ 1920, 
ຊາວຝຣັ່ງ ໄດ້ນໍາເອົາຊາມາ ຈາກ ສສ ຫວຽດນາມ ມາປູກຢູ່ເຂດ 
ພູພຽງບໍລະເວນ ແລະ ຈັດສັນຄຸນນະພາບຂອງຊາ ປ່າທໍາມະຊາດ
ທີ່ມາຈາກແຂວງຊຽງຂວາງ (Pedersen et al.,2016). ການ 
ພັດທະນາ ການຜະລິດຊາແບບການຄ້າໄດ້ມີການຢຸດສະງັກລົງ
ຢູ່ໃນຊ່ວງປີ 1930 ຊຶ່ງມີຜົນກະທົບມາຈາກ ຂໍ້ຕົກລົງທາງການ 
ຄ້າລະຫວ່າງປະເທດອັງກິດ ແລະ ປະເທດຝຣັ່ງໃນຂະນະທີ່ການ 
ຜະລິດຊາແບບການຄ້າໄດ້ຢຸດສະງັກລົງ, ການຜະລິດຊາແບບດັ້ງ 
ເດີມຍັງໄດ້ຮັບການຮັກສາໄວ້, ເຖິງວ່າມັນຈະຍັງເຫຼືອພຽງແຕ່ຂະ 
ໜາດນ້ອຍ. ຢູ່ໃນຊ່ວງປີ 1990, ການຜະລິດຊາໄດ້ກັບມາ ຟື້ນຟູ 
ອີກຄ້ັງພາຍຫັຼງທ່ີໄດ້ມີການນໍາໃຊ້”ກົນໄກເສດຖະກິດການປ່ຽນ 
ແປງ ໃໝ່” ໃນປີ 1985 ແລະ ບັນດາບໍລິສັດຜະລິດຊາກໍ່ໄດ້ມີການ 
ພັດທະນາ. ມາຮອດຊ່ວງຕົ້ນປີ 2000, ຄວາມຕ້ອງການຊາຈາກ 
ຊາວຈີນໄດ້ກະຕຸ້ນການຜະລິດຊາອີກຄ້ັງໃນຂະນະທ່ີມີຄວາມຕ້ອງ 

ການຊາຫຼາຍຂຶ້ນ, ການຜະລິດ ຊາ ກໍ່ໄດ້ຮັບການພັດທະນາຢ່າງ
ກວ້າງຂວາງ. ມາເຖິງປະຈຸບັນນີ້, ພື້ນທີ່ການຜະລິດຊາສ່ວນໃຫຍ່
ແມ່ນຢູ່ເຂດເນີນສູງພາກເໜືອ.ແຂວງຜົ້ງສາລີ ແລະ ຫຼວງພະບາງ 
ແມ່ນມີພ້ືນທ່ີປູກຊາຫຼາຍກວ່າແຂວງອ່ືນໆໂດຍອີງຕາມເນ້ືອທ່ີ 
ການຜະລິດຊາ(ຕາຕະລາງ1). ພື້ນທີ່ການຜະລິດຊາຂະໜາດນ້ອຍ
ທີພົບເຫັນຢູ່ໃນພ້ືນທ່ີອ່ືນໆແມ່ນຍັງບ່ໍໄດ້ຖືກຈັດສັນໃຫ້ເປັນຢ່າງ 
ດີເຊັ່ນ: ເມືອງປາກຊ່ອງ, ແຂວງ ຈໍາປາສັກ) ຫຼື ເມືອງແປກ, 
ແຂວງຊຽງຂວາງ.

ປົດລ໋ອກບັນຫາ ແລະ ເປີດທ່າແຮງຂອງ 
ການຜະລິດຊາ ຢູ່ໃນ ສປປ ລາວ 

ປົດລ໋ອກບັນຫາ ແລະ ເປີດທ່າແຮງຂອງການຜະລິດຊາ ຢູ່ໃນ ສປປ ລາວ
NAFRI

ແຫຼ່ງຂໍ້ມູນ: ສັງລວມໂດຍ NAFRI ໂດຍອີງຕາມຫຼາຍແຫຼ່ງຂໍ້ມູນ.

ເຖິງແມ່ນວ່າພື້ນທີ່ການຜະລິດຊາຈະມີຢ່າງຫຼວງຫຼາຍ, ປະລິມານຜົນຜະລິດຊາ ຂອງ ສປປ ລາວ ຍັງຕໍ່າຫຼາຍ ຖ້າທຽບໃສ່ການຜະລິດຊາຢູ່ໃນລະດັບ 
ພາກພື້ນ ແລະ ລະດັບໂລກ. ໃນປີ 2015, ປະເທດລາວສາມາດຜະລິດຊາ ໄດ້ພຽງແຕ່ 6,295 ໂຕນ ຕໍ່ພື້ນທີ່ການຜະລິດທັງໝົດເກືອບຮອດ 
6,000 ເຮັກຕາ. ໃນປີ 2015, ສະເລ່ຍຜົນຜະລິດ ໃບຊາສົດ ທັງຫມົດ ແມ່ນມີພຽງແຕ່ 1,500 ກລ/ຮຕ, ຊຶ່ງໃນນີ້ຜົນຜະລິດຊາ ທີ່ສູງກວ່າໝູ່ 
ແມ່ນຢູ່ແຂວງອຸດົມໄຊ 2,000 ກລ/ຮຕ (MAF, 2016). ຖ້າທຽບໃສ່ຜົນຜະລິດຊາຂອງແຂວງຢູນານ, ສປ ຈີນ ແມ່ນ 5,250 ກລ/ຮຕ 
(Boupha et al., 2010). ຜົນຜະລິດຊາ ກ່ຽວພັນກັບຫຼາຍປັດໃຈ ເຊັ່ນ: ສາຍພັນຂອງຊາ, ຄວາມແຕກຕ່າງກັນດ້ານອາຍຸຂອງຕົ້ນຊາ, ລະດັບ 
ຄວາມສູງຈາກລະດັບໜ້ານໍ້າທະເລປານກາງ, ປະເພດ, ຄວາມໜາແໜ້ນຂອງຕົ້ນຊາ ແລະ ວິທີການປູກຊາ ເປັນຕົ້ນແມ່ນ: ການກະກຽມດິນ, 
ການເກັບໃບຊາ, ການຕັດແຕ່ງກິ່ງ, ການນໍາໃຊ້ຝຸ່ນ ແລະ ລະບົບການຫົດນໍ້າ. ບັນດາຄວາມແຕກຕ່າງດັ່ງກ່າວ, ມັນສາມາດອະທິບາຍເຖິງຮູບ 
ແບບການຜະລິດ ແລະ ປະເພດຊາ ທີ່ຫຼາກຫຼາຍຊຶ່ງມີຢູ່ໃນທົ່ວປະເທດ.

ຊື່ຕາມທ້ອງຖິ່ນ ການຄຸ້ມຄອງການຜະລິດ ເງື່ອນໄຂທາງຕະຫຼາດ

Camellia sinensis var. assamica (ຄາເມວເລຍ ຊິເນນຊິດ ວາ ອາຊາມິກາ) ແມ່ນຊາໃບໃຫຍ່ ທີ່ພົບເຫັນຢູ່ປະເທດອິນເດຍ, ພະມ້າ, 
ແຂວງ ຢູນານ (ສປ ຈີນ), ສປປ ລາວ ແລະ ສສ ຫວຽດນາມ, ຊຶ່ງສ່ວນໃຫຍ່ແມ່ນນໍາໄປປຸງແຕ່ງເປັນຊາ “ພູເອີ້” ຢູ່ແຂວງຢູນານ (ສປ 
ຈີນ) ແລະ ຊາດໍາ ຢູ່ແຂວງອາຊາມ (ພະມ້າ).
ຕົ້ນຊາປ່າທໍາມະຊາດ •	ຊາທີ່ເປັນສາຍພັນທ້ອງຖິ່ນ ແມ່ນເກີດຕາມທໍາມະຊາດຢູ່ຕາມປ່າທໍາ

ມະຊາດໃນຫຼາຍພື້ນທີ່ຂອງເຂດເນີນສູງພາກເໜືອ;
•	ໃນເກືອບທຸກກໍລະນີ, ຕົ້ນຊາ ແມ່ນຖືກຄຸ້ມຄອງໂດຍຊຸມຊົນ ຫຼື 
ອໍານາດການປົກຄອງທ້ອງຖິ່ນ;

•	ຊາວກະສິກອນເປັນຄົນເກັບໃບຊາ; 
•	ຖືເປັນຜົນຜະລິດກະສິກໍາອິນຊີ ແລະ ສະອາດ

•	ມີຄວາມຕ້ອງການຢູ່ໃນຕະຫຼາດສາກົນ 
•	ມີຄວາມຕ້ອງການຢູ່ໃນຕະຫຼາດ ສປ ຈີນ 
•	ມີລາຄາສູງ 

ຕາຕະລາງ 2: ປະເພດຊາ 

ການບໍລິໂພກຊາຢູ່ພາຍໃນຂອງ ສປປ ລາວ ແມ່ນໜ້ອຍ ສ່ວນຫຼາຍແມ່ນສົ່ງອອກຕ່າງປະເທດ. ການຜະລິດຊາ ແມ່ນມີທ່າແຮງທີ່ສໍາຄັນສໍາລັບ 
ການສົ່ງອອກ ຊຶ່ງປະລິມານການສົ່ງອອກໄດ້ເພີ່ມຂື້ນເຖິງ 6 ເທົ່າ ໃນລະຫວ່າງ ປີ 2006 ຫາ 2012 (MAF, 2015). ໃນປະຈຸບັນ ສປປ 
ລາວ ສົ່ງອອກຊາຂຽວ ແລະ ຊາດໍາ ໄປທະວີບເອີລົບ ແລະ ຜົນຜະລິດເໝົາຊາ “maocha“ ຈໍານວນຫຼາຍ ໄດ້ຖືກນໍາໄປປຸງແຕ່ງເປັນຊາພູເອີ້ 
“Pu’erh” ໂດຍໂຮງງານຜະລິດຊາຂອງນັກລົງທຶນ ຄົນຈີນ. ຊາທີ່ສົ່ງອອກ ຈາກ ສປປ ລາວ ໄປ ສປ ຈີນ ສ່ວນໃຫຍ່ແມ່ນຊາທີ່ບໍ່ທັນປຸງແຕ່ງ 
ຫຼື ປຸງແຕ່ງພຽງເລັກໜ້ອຍ.

ການຜະລິດຊາ ແມ່ນຕິດພັນກັບການດໍາລົງຊີວິດ

ການຜະລິດຊາ ຢູ່ ສປປລາວ ແມ່ນມີຄວາມແຕກຕ່າງກັບຫຼາຍປະ 
ເທດທີ່ມີການຜະລິດຫຼາຍທີ່ສຸດ(ເຊັ່ນ:ສີລັງກາ,ເຄນຢາແລະ ອິນ
ເດຍ) ຍ້ອນວ່າຊາ ຢູ່ ສປປລາວ ແມ່ນປູກ ແລະ ເກັບກ່ຽວໂດຍ
ຊາວກະສິກອນຂະໜາດນ້ອຍ. ການເກັບໃບຊາ ແມ່ນຍັງເປັນແບບ
ປະຖົມປະຖານ ໂດຍບໍ່ມີການນໍາໃຊ້ຝຸ່ນ ແລະ ມີການປຸງແຕ່ງພຽງ 
ເລັກໜ້ອຍພາຍຫຼັງການເກັບກ່ຽວ. ເຖິງແມ່ນວ່າ ຍັງຂາດການປຸງ 
ແຕ່ງຢູ່ເຂດພື້ນທີ່ການຜະລິດ, ແຕ່ກໍ່ຍັງມີຫຼາຍຜົນການຄົ້ນຄ້ວາທີ່
ໄດ້ສະແດງໃຫ້ເຫັນເຖິງຜົນກະທົບທາງບວກດ້ານເສດຖະກິດຈາກ 
ການຜະລິດຊາເພື່ອປັບປຸງຊີວິດການເປັນຢູ່ຂອງຊາວກະສິກອນ 

ປະເພດຊາ ແລະ ຮູບແບບການຜະລິດ 

ໃນ ສປປ ລາວ, ຊາ (Camellia Sinensis = ຄາເມວເລຍ ຊິເນນຊິດ) 
ມີຢູ່ສອງປະເພດຫຼັກ (ຕາຕະລາງ 2): (1) ຊາ Camellia sinensis 
varassamica = ຄາເມວເລຍ ຊິເນນຊິດວາອາຊາມິກາ ແມ່ນເປັນ ປະ
ເພດທີ່ມີການແຜ່ຂະຫຍາຍຫຼາຍທີ່ສຸດ,ຊຶ່ງເຕີບໃຫຍ່ຂະຫຍາຍຕົວ ໃນປ່າ
ທໍາມະຊາດຢູ່ປ່າເຂດຮ້ອນທາງເຂດເນີນສູງພາກເໜືອລາວ ແລະ ສ່ວນ
ໃຫຍ່ ແມ່ນຖືກນໍາໄປປຸງແຕ່ງເປັນຊາ “ພູເອີ້ Pu’erh”; (2) ຊາ 
Camellia sinensis var. sinensis = ຄາເມວເລຍ ຊິເນນຊິດວາ. 
ຊິເນນຊິດແມ່ນປະເພດຊາອີກປະເພດໜຶ່ງທີ່ຖືກນໍາມາປູກຢູ່ ສປປ ລາວ 

ໂດຍສະເພາະແມ່ນຢູ່ສວນຊາຂອງນັກລົງທຶນຈີນ(Pedersen 
et al.,2016). ຊາສອງປະເພດຫັຼກນີ້ ແມ່ນຖືກ ນໍາມາປຸງແຕ່ງ 
ເປັນຜົນຜະລິດຊາຫຼາຍປະເພດ(ຊາຂຽວ, ຊາດໍາ, ຊາອູຫຼົງ, ຊາພູ
ເອີ້ ແລະ ຊາຂາວ). ມັນບໍ່ພຽງແຕ່ແມ່ນຄວາມແຕກຕ່າງກັນທາງ
ດ້ານປະເພດຂອງຊາສອງຊະນິດນີ້, ແຕ່ມັນຍັງ ມີຄວາມແຕກຕ່າງ
ກັນທາງດ້ານເສດຖະກິດທີ່ກ່ຽວພັນກັບ ຄຸນະພາບຂອງດິນທີ່ນໍາໃຊ້
ເຂົ້າໃນການຜະລິດຊາ.

ຂະໜາດນ້ອຍ, ໃນຊຸມຊົນ ເຂດຊົນນະບົດ, ຊົນຊາດຊົນເຜົ່າ ແລະ 
ແມ່ຍິງ (Boupha, 2010; NUDP, 2015; Pedersen et al., 
2016). ເຖິງຢ່າງໃດກໍ່ຕາມ, ໂດຍທົ່ວໄປແລ້ວແມ່ນຍັງມີຄວາມກັງ
ວົນກ່ຽວກັບລາຍຮັບຈາກການຜະລິດຊາເຊິ່ງມັນມີຄວາມຫຍຸ້ງຍາກທີ່ເກີດ
ມາຈາກຄວາມແຕກຕ່າງທາງດ້ານລາຄາ. ລາຄາຂອງຊາແມ່ນຂື້ນກັບ:
• ພື້ນທີ່ການຜະລິດຊາ; 
• ຄຸນນະພາບຂອງຕົ້ນຊາ (ຊຶ່ງມີການກໍານົດຈາກປະເພດຊາ, ພື້ນທີ່ປູກ 
(ຄວາມສູງຈາກລະດັບໜ້ານໍ້າທະເລ ປານກາງ ແລະ ພູມອາກາດ), 
ອາຍຸຂອງຕົ້ນຊາ ແລະ ໄລຍະເວລາການເກັບກ່ຽວ); 
• ໂອກາດທາງຕະຫຼາດໃນປະຈຸບັນ; 
• ລະດັບຄວາມເຂັ້ມຂຸ້ນຂອງການແຂ່ງຂັນລະຫວ່າງບັນດາຜູ້ຄ້າຂາຍ; 

1 ຊາບູຮານ ແລະ ຊາປ່າທໍາມະຊາດ ແມ່ນສາຍພັນດຽວກັນ (Camellia sinensis var. assamica). ໃນຂະນະທ່ີຊາປ່າທໍາມະຊາດເຕີບ
ໃຫຍ່ຂະຫຍາຍຕົວຢູ່ໃນປ່າທໍາມະຊາດ, ຊາບູຮານແມ່ນຖືກນໍາມາປູກຢູ່ສວນຫຼາຍກວ່າ 100-400 ປີຜ່ານມາ. ຄວາມແຕກຕ່າງຫັຼກ ລະຫວ່າງ 
ຊາປ່າທໍາມະຊາດ ແລະ ຊາບູຮານແມ່ນຕ້ົນຊາບູຮານບ່ໍໄດ້ເກີດຕາມທໍາມະ ຊາດ, ແຕ່ຖືກນໍາເອົາເບ້ຍ ຫລື ຕ້ົນນ້ອຍ ມາປູກຢູ່ສະໄໝກ່ອນ (Smith, 
2010). ສປປ ລາວ ອາດກາຍເປັນບ້ານເກີດຂອງຊາປ່າທໍາມະຊາດ ທ່ີມີພ້ືນທ່ີອັນກວ້າງຂວາງ ທ່ີເກີດຂ້ຶນໂດຍທໍາມະຊາດ (ibidem).

ຕາຕະລາງ 1: ພື້ນທີ່ການຜະລິດຊາ (ເຮັກຕາ) ຢູ່ແຕ່ລະແຂວງ2

ແຂວງ
ເນື້ອທີ່ປູກ

2009 2010 2011 2012 2013 2014 2015 2016 2017

ຜ້ົງສາລີ 620 2,460 2,585 2,650 2,655 3,230 3,235 2,812 2,371

ອຸດົມໄຊ 0 555 225 305 215 385 445 122 123

ຫຼວງພະບາງ 1,300 450 430 125 695 710 785 785 1,334

ຫົວພັນ 15 110 135 30 45 65 80 110 403

ໄຊຍະບູລີ 0 0 0 0 0 0 639 790 790

ຊຽງຂວາງ 0 0 0 0 0 120 135  290 291

ຈໍາປາສັກ 220 220 285 285 285 460 460 458 458

ແຫຼ່ງຂໍ້ມູນ: ກົມປູກຝັງ, ແລະ ບັນດາພະແນກກະສິກໍາ ແລະ ປ່າໄມ້ແຂວງ, 2018.

ຊື່ຕາມທ້ອງຖິ່ນ ການຄຸ້ມຄອງການຜະລິດ ເງື່ອນໄຂທາງຕະຫຼາດ

ຊາປ່າທໍາມະຊາດ 
ທີ່ນໍາມາປູກ 
ຢູ່ໃນສວນຊາ

•	ຕົ້ນຊາຢູ່ໃນສວນ ແມ່ນມາຈາກຊາປ່າທໍາມະຊາດ/ຊາບູຮານ 
(ການເພາະປູກຊາປ່າທໍາມະຊາດ);

•	ການຂະຫຍາຍພັນ ແລະ ການປູກເບັ້ຍຊາ 
ຈາກຕົ້ນຊາປ່າທໍາມະຊາດ ຫຼື ຕົ້ນຊາບູຮານ; 

•	ມີການເຕີບໂຕ ຢູ່ໃນສວນຕາມທໍາມະຊາດ;
•	ຄວາມສູງຂອງລໍາຕົ້ນ ປະມານ 2-3 ແມັດ, ຮັກສາຮູບຊົງ 
ຕາມທໍາມະ ຊາດດ້ວຍຕົວມັນເອງ;

•	ມີການເສຍ/ຖາງຫຍ້າດ້ວຍມື;
•	ສວນຊາຖືເປັນຊັບສົມບັດຂອງສ່ວນບຸກຄົນ ຫຼື ຄົວເຮືອນ.

•	ມີລາຄາສູງກວ່າຊາທີ່ມາຈາກສວນຊາອຸດ
ສາຫະກໍາ 

•	ລາຄາຕໍ່າກວ່າຊາປ່າທໍາມະຊາດ 
ທີ່ເກີດເອງ ຫຼື ຊາບູຮານ

•	ຂາຍຕາມຕະຫຼາດສາກົນ

ຊາບູຮານ •	ຕົ້ນຊາເກີດຂຶ້ນໂດຍການນໍາເອົາເບ້ຍຊາປ່າທໍາມະຊາດມາປູກຢູ່ໃນ 
ສວນຊາໄດ້ຫຼາຍກວ່າ 100 ປີ ຜ່ານມາ;

•	ຕົ້ນຊາ ແມ່ນໃຫຍ່/ແກ່ ແລະ ປົກກະຕິມັນຈະມີຢູ່ຕາມເຂດປ່າດົງດິບ
•	ໃນເກືອບທຸກກໍລະນີ, ຕົ້ນຊາ ແມ່ນໄດ້ຮັບການຄຸ້ມຄອງ ໂດຍຊຸມ
  ຊົນ/ອໍາ ນາດການປົກຄອງທ້ອງຖິ່ນ;
•	ຊາວກະສິກອນເປັນຜູ້ເກັບໃບຊາເຊັ່ນດຽວກັບເຄື່ອງປ່າຂອງດົງ
•	ຜົນຜະລິດຈາກທໍາມະຊາດ.

•	ມີລາຄາສູງ
•	ມີຄວາມຕ້ອງການ ຈາກຕະຫຼາດສູງ, 
ໂດຍສະເພາະແມ່ນຕະຫຼາດຈີນ

Camellia sinensis var. sinensis (ຄາເມວເລຍ ຊິເນນຊິດວາ ຊິເນນຊິດ). ເອີ້ນວ່າປະເພດຊາໃບນ້ອຍ ໂດຍປົກກະຕິແມ່ນພົບເຫັນ 
ຢູ່ ສປ ຈີນ ແລະ ຕາມພູພຽງ ຢູ່ເຂດອາຊີຕາເວັນອອກສ່ຽງໃຕ້ ສ່ວນຫຼາຍແມ່ນນໍາໄປປຸງແຕ່ງເປັນຊາຂຽວ ແລະ ຊາດໍາ ຢູ່ເຂດດາຈີລິງ 
(ປະເທດອິນເດຍ).
ສາຍພັນດຽວກັນທີ່ມາ 
ຈາກ ສປ ຈີນ ແລະ 
ສສ ຫວຽດນາມ

•	ຮູບແບບການລົງທຶນ ແມ່ນການສໍາປະທານທີ່ດິນ ຫຼື 
ສັນຍາການຜະລິດ ກະສິກໍາ 

•	ພື້ນທີ່ການຜະລິດຊາ ແມ່ນໄດ້ຮັບການຄຸ້ມຄອງ ໂດຍ (1) 
ຄົວເຮືອນ, (2) ບໍລິສັດເອກະຊົນ ພາຍໃນ ຫຼື ຕ່າງປະເທດ 

•	ມີການຈ້າງງານກໍາມະກອນທ້ອງຖິ່ນ ເພື່ອເກັບໃບຊາ
•	ມີການນໍາໃຊ້ຝຸ່ນ
•	ເມັດພັນອາດມາຈາກປ່າທໍາມະຊາດ ແລະ ຈາກປະເທດໃກ້ຄຽງ(ສປ 
ຈີນ ແລະ ສສ ຫວຽດນາມ) 

•	ລາຄາຕໍ່າ 
•	ຂາຍຕາມຕະຫຼາດພາຍໃນ ແລະ 
ຕ່າງປະເທດ 

ປົດລ໋ອກບັນຫາ ແລະ ເປີດທ່າແຮງຂອງການຜະລິດຊາ ຢູ່ໃນ ສປປ ລາວ
NAFRI

ລະບົດຮັກສາ, ການເກັບໃບຊາ ແລະ ການຄຸ້ມຄອງການໃສ່ຝຸ່ນ. 
ເພື່ອແກ້ໄຂບັນຫາກ່ຽວກັບຜົນຜະລິດ ແມ່ນບໍ່ຄວນຈໍາກັດຢູ່ພຽງແຕ່ 
ດ້ານເຕັກນິກ, ແຕ່ຕ້ອງໄດ້ຄໍານຶງເຖິງ: ສິ່ງຈູງໃຈໃຫ້ຊາວກະສິກອນ 
ເພື່ອປັບປຸງຜົນຜະລິດ ແລະ ມີຄວາມໝາຍຫຍັງທີ່ເຂົາເຈົ້າຕ້ອງໄດ້
ເຮັດດັ່ງນັ້ນ(ເຊັ່ນ: ການເຂົ້າເຖິງສິນເຊື່ອຂອງເຂດຊົນນະບົດ, ເຂົ້າ 
ເຖິງເຕັກນິກວິຊາການ ແລະ ແຫຼ່ງຂໍ້ມູນດ້ານການຕະຫຼາດ). 

ຄວາມໝາຍສໍາຄັນຂອງການພັດທະນາການຜະລິດຊາລາວ 
ລັດຖະບານລາວ ມີບົດບາດທີ່ສໍາຄັນໃນການພັດທະນາການຜະລິດ
ຊາໃຫ້ມີຄວາມຍືນຍົງ ແລະ ສົມບູນແບບ. ຊຶ່ງມັນອາດຈະສໍາເລັດ
ໄດ້ໂດຍການ ສ້າງເງື່ອນໄຂໃຫ້ມີການປຶກສາຮ່ວມມືກັນໃນການແກ້
ໄຂບັນຫາລະຫວ່າງບັນດາພາກສ່ວນທີ່ກ່ຽວຂ້ອງ (ເຊັ່ນ: ຊາວກະ
ສິກອນ, ຜູ້ເກັບຊື້ ໃບຊາ, ຜູ້ປຸງແຕ່ງ, ນັກລົງທຶນ, ຜູ້ສົ່ງອອກ 
ແລະ ພາກລັດ)ໃນມູມມອງການກໍານົດວິໄສທັດ ແລະ ຍຸດທະສາດ 
(ການພັດທະນາ, ການຕະຫຼາດ, ການສື່ສານ)ຂອງການຜະລິດຊາ 
ພາຍໃຕ້ກອບການປຶກສາຫາລື, ການວັດແທກທີ່ມີຄວາມໝາຍ ສໍາ
ຄັນເພ່ືອຢ້ັງຢືນວ່າຕ່ອງໂສ້ມູນຄ່າເພ່ີມຂອງການຜະລິດຊາແມ່ນສ້າງ 
ຜົນປະໂຫຍດໃຫ້ແກ່ຊາວກະສິກອນຊ່ຶງນອກຈາກປັດໃຈອ່ືນໆກ່ໍຄ
ວນມີ: ການສົ່ງເສີມ ແລະ ການຕິດຕາມຢ່າງມີປະສິດທິພາບຂອງ 
ການເຮັດສັນຍາການຜະລິດກະສິກໍາລະຫວ່າງຊາວກະສິກອນໃນ
ຊຸມ ຊົນຂອງ ພວກເຂົາ ແລະ ກຸ່ມຜູ້ຊື້-ຂາຍຊາ; ການນໍາໃຊ້ລະບຽບ
ການທີ່ເຄັ່ງຄັດ ແລະ ມີປະສິດທິພາບສໍາລັບການລົງທຶນ ຕ່າງປະ
ເທດຢູ່ໃນການຜະລິດຊາ(ເພ່ືອຢ້ັງຢືນວ່າຂະບວນການອະນຸມັດການ
ລົງທຶນໄດ້ຄໍານຶງເຖິງຊີວິດການເປັນຢູ່ແລະຜົນປະໂຫຍດຂອງຊາວ

ກະສິກອນຂະໜາດນ້ອຍ); ການເກືອດຫ້າມການຜູກຂາດ;ການປົກ
ປ້ອງກໍາມະສິດທີ່ດິນຂອງຊາວກະສິກອນ. ວິທີການອື່ນໆໃນການບັງ
ຄັບໃຊ້ລວມທັງການສະໜັບສະໜູນຂອງຊາວກະສິກອນໂດຍການ
ໃຫ້ບໍລິການຊາວກະສິກອນແລະການເຝິກອົບຮົມໃຫ້ແກ່ຊາວກະສິ 
ກອນ ແລະ ພະນັກງານ (ພະແນກກະສິກໍາ ແລະ ປ່າໄມ້ແຂວງ, 
ຫ້ອງການກະສິກໍາ ແລະ ປ່າໄມ້ເມືອງ)ໃຫ້ກາຍເປັນຊ່ຽວຊານດ້ານ 
ຊາຜູ້ຜະລິດຊາ ຄວນໄດ້ຮັບການລົງທະບຽນ ແລະ ປະຕິບັດຕາມ
ຄວາມຮຽກຮ້ອງ ຕ້ອງການຂັ້ນພື້ນຖານເຊິ່ງລວມມີການຈົດບັນທຶກ
ແບບງ່າຍດາຍກ່ຽວກັບຕົ້ນກໍາເນີດຂອງເມັດພັນ, ເບ້ຍຊາ, ພະຍາດ, 
ຜົນເກັບກ່ຽວ, ລາຄາ, ການຂາຍ ແລະ ຊື່ຂອງຜູ້ຄ້າ-ຂາຍ. ເຫັນວ່າ
ຍັງມີພື້ນທີ່ສໍາລັບການສ້າງຕັ້ງໜ່ວຍງານສະເພາະ ກ່ຽວກັບຊາເພື່ອ
ເກັບກ່ຽວປະສົບການ, ສົ່ງເສີມການແລກປ່ຽນຂໍ້ມູນ, ລະດົມແນວ 
ຄວາມຄິດກ່ຽວກັບ ອານາຄົດຂອງການຜະລິດຊາ ແລະ ພາລະບົດ
ບາດຂອງແຕ່ລະພາກສ່ວນທ່ີກ່ຽວຂ້ອງໃນຮູບແບບຂອງຍຸດທະສາດ
ແຫ່ງຊາດ. ໜ່ວຍງານດັ່ງກ່າວຈະສາມາດສະແດງບົດບາດທີ່ສໍາຄັນ
ໃນການກວດສອບກ່ຽວກັບຕະຫຼາດຊາສາກົນ ແລະ ພັດທະນາຍຸດ 
ທະສາດລວມເພື່ອໃຫ້ເກີດຄວາມເພິ່ງພໍໃຈຂອງຕະຫຼາດ. ທ້າຍສຸດ,
ໜ່ວຍງານດັ່ງກ່າວຈະສາມາດຮັບຜິດຊອບທາງດ້ານແນວຄວາມຄິດ
ກ່ຽວກັບການພັດທະນາການຫຸ້ມຫໍ່(ປັດໃຈຫຼັກອັນໜຶ່ງທີ່ເຮັດ ໃຫ້ຕະ
ຫຼາດພາກພື້ນແລະຕະຫຼາດສາກົນປະສົບຜົນສໍາເລັດ)ແລະ ພັດທະ
ນາຄວາມສາມາດໃນການດຶງດູດ ແລະ ກາໝາຍອັນເປັນ ສິ່ງທີ່ສໍາ
ຄັນສໍາລັບຕະຫຼາດຕ່າງປະເທດເປັນທີ່ຕັ້ງຂອງບັນດາບໍລິສັດຮັບຊື້
ຊາເພື່ອໄປຫຸ້ມຫໍ່ເອງ ແລະ ສ່ວນໃຫຍ່ເປັນບ່ອນທີ່ມີລະບຽບການທີ່ 
ເຄັ່ງຄັດໂດຍທີ່ຜະລິດຕະພັນອາຫານຕ້ອງໄດ້ມີການຫຸ້ມຫໍ່. 

ສິ່ງຈໍາເປັນທີ່່ຈະຕ້ອງໄດ້ຮັບການພັດທະນາ ສິ່ງຈໍາເປັນທີ່ຈະຕ້ອງໄດ້ມີການຄົ້ນຄວ້າ
ປັດໃຈການຜະລິດ •	ຍົກສະມັດຕະພາບແນວພັນ ແລະ ແກ່ນຊາ 

•	ຝຸ່ນຊີວະພາບ
•	ເຂົ້າເຖິງສິນເຊື່ອ

•	ການກໍານົດ ແນວພັນຊາຂອງລາວ 
•	ການຄັດເລືອກແນວພັນຊາ 

ການຜະລິດ •	ການເຮັດກະສິກໍາທີ່ດີ 
•	ສົ່ງເສີມເຕັກນິກການປູກທົດແທນ
•	ສົ່ງເສີມການເຮັດກະເສດສຸມ 

•	ການຕັດຕໍ່/ການຕົ້ນ ແລະ ຂະຫຍາຍພັນ
•	ການໃຫ້ສານອາຫານຕົ້ນຊາ  
•	ການຄວບຄຸມສັດຕູພືດ ແລະ ພະຍາດ

ການເກັບກ່ຽວ •	ເຕັກນິກການເກັບກ່ຽວ 
•	ເຕັກນິກພາຍຫຼັງການເກັບກ່ຽວຊາ

ການປຸງແຕ່ງ •	ເຜີຍແຜ່ການປະຕິບັດການຜະລິດທີ່ດີ •	ການວິເຄາະຕົ້ນທຶນ-ຜົນປະໂຫຍດ ຂອງ 
ເຕັກນິກການປຸງແຕ່ງທີ່ມີຢູ່ໃນປະຈຸບັນ 

ການຄວບຄຸມຄຸນະພາບ        
ແລະ ການຢັ້ງຢືນ

•	ມາດຕະຖານຂອງຊາຂັ້ນພື້ນຖານຢູ່ໃນລະດັບຊາດ
•	ລະບົບຄວບຄຸມພາຍໃນ
•	ຝຶກອົບຮົມກ່ຽວກັບມາດຕະຖານ ແລະ ການຢັ້ງຢືນ 

•	ການສັງລວມ ແລະ ວິເຄາະ ມາດຕະຖານ 
ດ້ານຄຸນນະພາບຂອງຊາ ທີ່ມີຢູ່ປະຈຸບັນ

ການແຈກຢາຍແລະ 
ການຕະຫຼາດ

•	ຄວາມຮູ້ດ້ານການຕະຫຼາດ
•	ລະບົບມາດຕະຖານ ແລະ ການຢັ້ງຢືນທີ່ເຂັ້ມແຂງ
•	ການຍອມຮັບດ້ານຄຸນນະພາບ (ໜຶ່ງເມືອງໜຶ່ງຜະລິດ 
ຕະພັນ, ແຫຼ່ງກໍາເນີດສິນຄ້າ) 

•	ກາໝາຍສິນຄ້າ ແລະ ຄວາມສາມາດໃນການຕິດຕາມ
•	ການໂຄສະນາສິນຄ້າ
•	ການປັບປຸງຖະໜົນຫົນທາງ
•	ເງື່ອນໄຂກ່ຽວກັບການຄ້າເປັນທໍາ
•	ຄຸ້ມຄອງການສໍາປະທານຢ່າງເຄັ່ງຄັດ 

•	ການວິເຄາະທາງການຕະຫຼາດຢ່າງລະອຽດ 
ສໍາລັບແຕ່ລະປະເພດຊາ

ຕ່ອງໂສ້ມູນຄ່າ •	ປັບປຸງການປະສານງານ ລະຫວ່າງ ພາກສ່ວນກ່ຽວ
  ຂ້ອງຢູ່ຕາມຕ່ອງໂສ້
•	ສ້າງເຄືອຂ່າຍການຮຽນຮູ້ກ່ຽວກັບຊາ
•	ການແລກປ່ຽນຂໍ້ມູນຂ່າວສານ

•	ການວິເຄາະສົມທຽບ ລະຫວ່າງຮູບແບບ 
ທາງເລືອກ (ຈຸດ, ສັນຍາ, ສໍາປະທານ)

•	ການເກັບຂໍ້ມູນດ້ານຜົນຜະລິດ ແລະ ລາຄາ
•	ການວິເຄາະຕ່ອງໂສ້ການຂົນສົ່ງຈາກສວນ 
ຊາ ຮອດຊາຍແດນ ແລະ ຜູ້ບໍລິໂພກ

ໝາຍເຫດ: ໂຕໜັງສືສີເຫຼືອງ ແລະ ເຂັ້ມ, ແມ່ນຄວາມຕ້ອງການຮີບດ່ວນ ເຊິ່ງຕ້ອງໄດ້ແກ້ໄຂ. ສ່ວນຕົວໜັງສືສີຂາວ ແມ່ນຂ້ອນຂ້າງເປັນ
ຄວາມຕ້ອງການໄລຍະຍາວ. ແຫຼ່ງຂໍ້ມູນ: NAFRI.

ໂອກາດ ແລະ ສິ່ງທ້າທາຍ ສໍາລັບການພັດທະນາ ການຜະລິດຊາ 
ຢູ່ ສປປ ລາວ
ຊາທີ່ຜະລິດຢູ່ ສປປ ລາວ ຖືວ່າມີທ່າແຮງທາງການຕະຫຼາດສູງ 
ຊຶ່ງເນື່ອງມາຈາກ: ມີເງື່ອນໄຂທີ່ດີຕໍ່ການຜະລິດ(ເຊັ່ນ: ອາກາດ,
ຄຸນະພາບຂອງດິນ, ແລະ ລະດັບຄວາມສູງ) ແລະ ມີການນໍາໃຊ້
ຝຸ່ນໜ້ອຍທີ່ສຸດ ໂດຍສະເພາະແມ່ນປະເພດຊາປ່າທໍາມະຊາດ ແລະ 
ຊາບູຮານ. ສິ່ງເຫຼົ່ານີ້ເຮັດໃຫ້ປະເທດ ລາວໄດ້ປຽບທາງດ້ານການ
ຜະລິດຊາອິນຊີ ສໍາລັບຕະຫຼາດສິນຄ້າເອກະລັກຊຶ່ງຜູ້ຜະລິດຄວນ
ໄດ້ຮັບການຢັ້ງຢືນທາງດ້ານຄຸນນະພາບ. ໃນນີ້, ສປປລາວ ກໍ່ມີ
ມາດຕະຖານກະສິກໍາອິນຊີ ແລະ ອົງການທີ່ ອອກໃບຢັ້ງຢືນພາຍ
ໃນ (Kousonsavath et al., 2018) ສໍາລັບຕະຫຼາດພາຍໃນ. 
ການຢັ້ງຢືນການຄ້າເປັນທໍາຈະສາມາດສ້າງໂອກາດເພີ່ມຂຶ້ນໃຫ້ແກ່
ຊາວກະສິກອນຜູ້ຜະລິດຊາໃຫ້ກາຍເປັນການສ້າງຕ້ັງສະຫະກອນ 
ຫຼື ອົງການຈັດຕັ້ງຊາວກະສິກອນ ໂດຍສະເພາະແມ່ນກາໝາຍທາງ
ດ້ານການຄ້າເປັນທໍາແມ່ນເລັ່ງໃສ່ຊາວກະສິກອນຂະໜາດນ້ອຍ
ຫຼາຍກວ່າຜູ້ລົງທຶນຂະໜາດໃຫຍ່(ເຊັ່ນ: ສັນຍາລັກຜູ້ຜະລິດຂະໜາດ
ນ້ອຍຫຼື SPP) ທ້າຍສຸດ, ແມ່ນປະສົມຜົນສໍາເລັດໃນການສ້າງ
ຄວາມ ເຊື່ອໜັ້ນທາງດ້ານຄຸນະພາບເຊັ່ນ: ກາໝາຍຜະລິດຕະພັນຊາ
ສະເພາະ; ການລິເລີ່ມເຄື່ອງໝາຍໜຶ່ງເມືອງໜຶ່ງຜະລິດຕະພັນ
(ODOP) ຫຼື ການຢັ້ງຢືນຖິ່ນກໍາເນີດຂອງສິນຄ້າເພື່ອສົ່ງເສີມທາງ
ດ້ານວັດທະນາທໍາຂອງປະເທດຕໍ່ການຜະລິດຊາ ແລະ ຄວາມເປັນ 
ເອກະລັກຂອງຕົ້ນຊາຊຶ່ງ ເປັນອັນໜຶ່ງອັນດຽວກັບພາບພົດຂອງປະ
ເທດຊາດທີ່ມີຊີວະນາໆພັນ ແລະ ທັດສະນີຍະພາບທີ່ສວຍງາມ
ຂອງປະເທດລາວ. ໃນກໍລະນີຂອງການຢັ້ງຢືນຖິ່ນກໍາເນີດຂອງສິນ
ຄ້າ, ມັນໝາຍເຖິງການຢັ້ງຢືນທາງປະຫວັດສາດ ແລະ ຄວາມ
ເຊື່ອມສານລະຫວ່າງຕົ້ນກໍາເນີດ ແລະ ຜະລິດຕະພັນ. ການສ້າງ
ກິດຈະກໍາດ້ານການທ່ອງທຽ່ວທໍາມະຊາດສາມາດສ່ົງເສີມຊາລາວ 
ແລະ ກໍາມະວິທີການຜະລິດທີ່ເປັນເອກະລັກ, ແລະ ການມີສ່ວນ
ຮ່ວມຂອງຊາວກະສິກອນຢູ່ໃນຂະບວນການຜະລິດຊາ. ເຖິງວ່າ
ສປປລາວຈະມີພື້ນທີ່ການ ຜະລິດຊາທີ່ກວ້າງຂວາງຊາວກະສິກອນ
ຫຼາຍຄົນກ່ໍຍັງໄດ້ຮັບຜົນປະໂຫຍດໜ້ອຍທ່ີສຸດຈາກການຜະລິດຊາ 
ເຊັ່ນດຽວກັນກັບການສ້າງມູນຄ່າເພີ່ມພາຍໃນ. ຜົນຜະລິດຊາເກືອບ

ທັງໝົດແມ່ນສົ່ງໄປຂາຍຢູ່ສປຈີນ, ຊຶ່ງມັນບໍ່ເປັນເລື່ອງທີ່ແປກໃຈທີ່ 
ຄົນຈີນແມ່ນມີຄວາມສໍາຄັນໃນການປຸງແຕ່ງ ແລະ ການຄ້າ-ຂາຍ 
ຊາ.ອັນນ້ີອາດຈະຖືວ່າເປັນໂອກາດອັນໃຫຍ່ຫຼວງ,ໂຮງງານຂະໜາດ 
ນ້ອຍຂອງຄົນຈີນທ່ີມີຈໍານວນຫຼວງຫຼາຍຊ່ິ່ຶງສາມາດຮັບປະກັນການ
ເຂ້ົາເຖິງຕະຫຼາດຈີນທ່ີລ້ໍາລວຍໄດ້ຢ່າງສະໝ່ໍາສະເໝີເຖິງຢ່າງໃດກ່ໍ
ຕາມ, ມັນອາດຈະສ້າງຄວາມກັງວົນຖ້າວ່າສ່ວນແບ່ງທີ່ສໍາຄັນຈາກ
ການສ້າງມູນຄ່າເພ່ີມໄປຕົກຢູ່ຂອດຂອງການປຸງແຕ່ງເຊ່ິງເປັນຂອດ
ແລະ ຂະບວນການດັ່ງກ່າວບໍ່ໄດ້ຢູ່ໃນ ສປປລາວ. ອີກບັນຫາໜຶ່ງທີ່
ອາດຈະເກີດຂຶ້ນຖ້າມີຜູ້ຄ້າ ຫຼື ໂຮງງານຂອງຊາວຕ່າງປະເທດແຂ່ງ
ຂັນກັບ (ຫຼື ວ່າອາດຈະຖ່ວງດຶງການພັດທະນາ) ສະຫະກອນ\ຜູ້ປຸງ
ແຕ່ງ\ພາຍໃນທີ່ຕ້ອງການຊື້ໃບຊາຈາກຊາວກະສິກອນຕະຫຼອດປີ
ເພື່ອສະໜອງໃຫ້ຕະຫຼາດທາງເລືອກອື່ນ. ດັ່ງນັ້ນ, ຈຶ່ງມີຄວາມຈໍາ 
ເປັນທີ່ຈະຕ້ອງພິຈາລະນາຢ່າງລະອຽດວ່າ ຄວນຈັດວາງລະບຽບ
ຕ່ອງໂສ້ມູນຄ່າຄືແນວໃດ ເພື່ອເປັນທາງເລືອກໃຫ້ແກ່ຮູບແບບທີ່ມີ
ຢູ່ໃນປະຈຸບັນ ແລະ ຮັບປະກັນການເຂົ້າເຖິງຕະລາດ ສໍາລັບທຸກ
ຄົນ. ກ່ຽວກັບການສ້າງມູນຄ່າເພີ່ມ, ຄວາມສາມາດໃນການຜະລິດ
ຊາ ໃຫ້ມີຄຸນະພາບສູງຖືວ່າ ເປັນສິ່ງທ້າທາຍອີກອັນໜຶ່ງເຊັ່ນດຽວ
ກັນກັບການຂາດມາດຕະຖານທີ່ເໝາະສົມ ແລະ ການພັດທະນາ
ທັກສະຂອງຊາວກະສິກອນເພ່ືອໃຫ້ຖືກຕ້ອງຕາມມາດຕະຖານຂອງ 
ຕະຫຼາດກ່ໍຍັງຊັກຊ້າ.ໃນຂະນະທ່ີການຢ້ັງຢືນຜົນຜະລິດກະສິກໍາອິນ
ຊີ ຫຼື ການຄ້າເປັນທໍາມີຄວາມຄືບໜ້າ, ຄວາມສາມາດ ຂອງຊາວ
ກະສິກອນໃນການປະຕິບັດຕາມລະບຽບການທີ່ເຄັ່ງຄັດ ແລະ ເກັບ 
ກໍາຂໍ້ມູນຢູ່ໃນຂະບວນການຜະລິດຍັງ ເປັນສິ່ງທ້າທາຍ, ແຕ່ຍັງບໍ່
ທັນເວົ້າເຖິງຄ່າໃຊ້ຈ່າຍຂອງການຢັ້ງຢືນເພື່ອໃຫ້ສາມາດເຂົ້າເຖິງຕະ
ຫຼາດຕ່າງປະເທດ. ການຝຶກອົບຮົມ ໃຫ້ຊາວກະສິກອນເພື່ອສ້າງ
ຄວາມເຂົ້າໃຈກ່ຽວ ກັບບັນດາມາດຕະຖານດັ່ງກ່າວ ແມ່ນມີຄວາມ
ຈໍາເປັນທີ່ສຸດ. ລະບົບການຕິດຕາມກວດກາຢ່າງເຂັ້ມງວດ ແມ່ນມີ
ຄວາມຈໍາເປັນເພື່ອຮັບປະກັນວ່າຊາທີ່ມີເຄື່ອງໝາຍກະສິກໍາອິນຊີ
ຕ້ອງປາດສະຈາກສານເຄມີ ແລະ ການສ້າງຕັ້ງສະຫະກອນຄວນ
ໄດ້ຮັບການສົ່ງເສີມເພື່ອການຄ້າເປັນທໍາເປັນອີກທາງເລືອກໜຶ່ງ.
ສຸດທ້າຍນີ້,ຜົນຜະລິດຊາທີ່ຕົກຕໍ່າແມ່ນສາມາດປັບປຸງໄດ້ໂດຍການ
ສຸມໃສ່ປັບປຸງການຄຸ້ມຄອງສວນຊາທີ່ເໝາະສົມ, ເຕັກນິກການບົວ

ແຫຼ່ງຂ້ໍມູນ: CCL, Helvetas. 

ຕາຕະລາງ 3: ຄວາມແຕກຕ່າງທາງດ້ານລາຄາຕະຫຼອດປີ

ຫົວໜ່ວຍ: ກີບ/ກິໂລ ແຂວງຜ້ົງສາລີ ແຂວງຊຽງຂວາງ ແຂວງອຸດົມໄຊ

ໃບແຫ້ງ

ເດືອນມີນາ
ລະດູຝົນ

150,000-300,000
80,000-150,000 250,000-600,000

100,000-200,000

150,000-350,000
100,000-200,000

ໃບຂຽວ

ເດືອນມີນາ
ລະດູຝົນ

25,000-60,000
5,000-15,000

25,000
10,000-15,000

25,000
20,000

ແຫຼ່ງຂ້ໍມູນ: Helvetas. 

• ຄຸນນະພາບໃນການປຸງແຕ່ງ; 
• ອໍານາດໃນການຕໍ່ລອງຂອງຊາວກະສິກອນ. 
ໂດຍທົ່ວໄປລາຄາແມ່ນແຕກຕ່າງກັນຫຼາຍລະຫວ່າງລະດູແລ້ງ ແລະ
ລະດູຝົນ. ຮູບທີ 1 ສະແດງໃຫ້ເຫັນວ່າລາຄາອາດມີຄວາມແຕກຕ່າງ
ກັນຫຼາຍຢູ່ພາຍໃນແຂວງດຽວກັນ. ຕົວຢ່າງ ຢູ່ແຂວງຜົ້ງສາລີ,ລາຄາ 
ຊາໃບແຫ້ງທີ່ຂາຍຢູ່ໃນເດືອນມີນາແມ່ນມີລາຄາສູງທີ່ສຸດ(700,000-
800,000ກີບ/ກິໂລ ຢູ່ໃນກໍລະນີ (ກ) ແລະ 150,000-300,000 

ກີບ/ກິໂລຢູ່ໃນກໍລະນີ (ຂ) ໃນຂະນະທີ່ ຊາມີລາຄາຕໍ່າທີ່ສຸດຢູ່ໃນ 
ຊ່ວງລະດູຝົນ (150,000-200,000 ກີບ/ກິໂລ ແລະ 80,000-
150,000 ກີບ/ກິໂລ).ໃນຊ່ວງລະດູແລ້ງລາຄາແມ່ນມີຄວາມແຕກ
ຕ່າງກັນຫຼາຍກວ່າຊ່ວງລະດູຝົນ. ສ່ວນຊາປູກແຫ່ງມີລາຄາຕໍ່າ
ກວ່າ: ຊາໃບແຫ້ງແມ່ນຂາຍໄດ້ພຽງແຕ່ 60,000-80,000ກີບ/
ກິໂລ ຢູ່ໃນເດືອນ ມີນາ ແລະ 3,000-5,000 ກີບ/ກິໂລຢູ່ໃນຊ່ວງ
ລະດູຝົນ. 

ລາຄາ ແມ່ນມີຄວາມແຕກໂຕນກັນຫຼາຍ ເມື່ອສົມທຽບລະຫວ່າງ ແຂວງໜຶ່ງກັບແຂວງອື່ນໆ ໂດຍສະເພາະແມ່ນຢູ່ໃນຊ່ວງລະ ດູແລ້ງ (ຕາຕະລາງ 3).

